
svapnoditam

ஸ்வப்நோதி³தம்

தே³ஶிகாநுக்³ரஹோத்துங்க³தரங்க³ஶிஶிராஶய: ।
நிவஸாமி நிஜாநந்த³பரிபூர்ணைகபூ⁴மநி ॥ 1॥
தே³ஶிகாநுக்³ரஹோத்துங்க³மத்தமாதங்க³மஸ்தகம் ।
ஆருஹ்ய விஹராம்யாத்மபதே³ஸமரஸோஜ்ஜ்வலே ॥ 2॥
தே³ஶிகாநுக்³ரஹோத்தங்க³கி³ரிஶ‍்ரு’ங்க³முபேயுஷ: ।
த்ரு’ணவத்³பா⁴தி மே ஸர்வம் ஜக³த³த்யல்பமாததம் ॥ 3॥
தே³ஶிகாநுக்³ரஹோதா³ரக்³ரஹக்³ரஸ்தாத்மவாநஹம் ।
ந கிஞ்சித³பி ஜாநாமி ஜக³தே³தச்சராசரம் ॥ 4॥
தே³ஶிகாநுக்³ரஹோதா³ரவேத்ரோத³ஸ்தமநோக்³ரஹ: ।
விஜாநாமி ஜக³த்ஸர்வமாத்மமாத்ரதயாது⁴நா ॥ 5॥
தே³ஶிகாநுக்³ரஹோதா³ரதரணிப்ரஸரோத்³ப⁴வே ।
ஸ்வாநந்தை³கரதம் வீக்ஷே ஸமுல்லஸிதமத்³பு⁴தம் ॥ 6॥
தே³ஶிகாநுக்³ரஹோதா³ரதுஷாரகிரணோத³யே ।
ஆஶ்சர்யமாந்தராம்போ⁴ஜமுந்நித்³ரமப⁴வந்மம ॥ 7॥
தே³ஶிகாநுக்³ரஹோதா³ரதா³வாநலலதா ப்⁴ரு’ஶம் ।
த³க்³த்⁴வாஶேஷம் ஜக³ஜ்ஜாலமலம் மாம் ஶீதயத்யஹோ ॥ 8॥
தே³ஶிகாநுக்³ரஹோதா³ரரவிதப்தமநோமரௌ ।
ஸ்வாநந்த³கந்த³ல: கஶ்சிதா³ஶ்சர்யமுத³பூ⁴த்³ப்⁴ரு’ஶம் ॥ 9॥
தே³ஶிகாநுக்³ரஹோதா³ரஸமீரே வாதி ஸர்வத: ।
மம சித்தமஹாம்போ⁴தி⁴ஶ்சித்ரம் ந ஸ்பந்த³தே குத: ॥ 10॥
தே³ஶிகாநுக்³ரஹோதா³ரதா³ரை:ஸந்ததஸங்கி³ந: ।
மம பா⁴வே மநோ லீநம் நிவ்ரு’த்தாஶேஷவ்ரு’த்திகம் ॥ 11॥
தே³ஶிகாநுக்³ரஹோதா³ரபீதாம்ப³ரத⁴ரஸ்ய மே ।

ஶீததாபாதி³பி⁴ர்து:³க²ம் கத²ம் ஸங்கீ⁴ப⁴விஷ்யதி ॥ 12॥
தே³ஶிகாநுக்³ரஹோதா³ரஸாம்ராஜ்யாதி⁴பதேர்மம ।
அஶேஷமப⁴வத்³வஶ்யமத: கிமவிஶேஷத: ॥ 13॥
தே³ஶிகேந்த்³ரக்ரு’பாக²ட்³க³க²ண்டி³தாஶாரிமண்ட³ல: ।
அக²ண்டி³தநிஜாநந்த³மண்ட³லே நிவஸாம்யஹம் ॥ 14॥
தே³ஶிகேந்த்³ரக்ரு’பாக²ட்³க³க்ரு’த்தசித்தம்ரு’கோ³த்தம: ।
ஶாந்தபீ⁴திஶ்சராம்யந்தராத்மகாந்தாரஸந்ததௌ- ॥ 15॥
தே³ஶிகேந்த்³ரக்ரு’பாக²ட்³க³விலூநேऽஜ்ஞாநபாத³பே ।
ஸம்ஸாரகோ⁴ரவேதால: க்வ க³தோ வா ந வேத்³ம்யஹம் ॥ 16॥
தே³ஶிகேந்த்³ரக்ரு’பாசந்த்³ரசந்த்³ரிகாஶீதலாக்ரு’தி: ।
ஸம்ஸாரஸௌரஸந்தாபம்’நைவாஹம் வேத்³மி கிஞ்சந ॥ 17॥
தே³ஶிகேந்த்³ரக்ரு’பாசந்த்³ரஸமேதி⁴தசித³ம்பு³தௌ⁴ ।
நிமக்³நோऽஹம் ந பஶ்யாமி ஸ்வபி⁴ந்நம் வஸ்து கிஞ்சந ॥ 18॥
தே³ஶிகேந்த்³ரக்ரு’பாசந்த்³ரநிரஸ்தாந்தஸ்தமஸ்ததி: ।
கிமப்யஹம் ந பஶ்யாமி கிமாஶ்சர்யமபூ⁴தி³ஹ ॥ 19॥
தே³ஶிகேந்த்³ரக்ரு’பாசந்த்³ரப்ரபு²ல்லாநந்த³கைரவம் ।
ஆக்⁴ராயாக்⁴ராய ஹ்ரு’ஷ்யாமி ஸ்வாத்மந்யேவ முஹுர்முஹு: ॥ 20॥
தே³ஶிகேந்த்³ரக்ரு’பாசந்த்³ரத்³ருதசந்த்³ரோபலாந்தர: ।
விஶ்ராந்திமாப்தவாநஸ்மி விஜ்ஞாநைகரஸே பதே³ ॥ 21॥
க்ரு’தார்தோ²ऽஸ்மி க்ரு’தார்தோ²ऽஸ்மி தே³ஶிகாநுக்³ரஹாத³ஹம் ।
அத:ஸர்வே ஜநோ யூயமுபாத்³த்⁴வம் தே³ஶிகோத்தமம் ॥ 22॥
இதி ஸ்வப்நோதி³தாம் நிஷ்டா²மநுஸ்மரதி ய: புமாந் ।
ஸோऽஸௌ ஸத்யபராநந்த³பத³வீம் யாதி பாவநீம் ॥ 23॥
இதி ஶ்ரீஸதா³ஶிவேந்த்³ரஸரஸ்வத்யா விரசிதம் ஸ்வப்நோதி³தம் ஸம்பூர்ணம் ।
॥ ஹரி: ௐ ॥

